
Արձանագրային

«ՀԵՌՈՒՍՏԱՏԵՍՈՒԹՅԱՆ ԵՎ ՌԱԴԻՈՅԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ
ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ
ՆԱԽԱԳԾԻ ՄԱՍԻՆ
-----------------------------------------------------------------------------------------------------

Հավանություն տալ «Հեռուստատեսության և ռադիոյի մասին» Հայաս​տանի Հանրապետության օրենքում լրացում և փոփոխություն կատարելու մասին» Հայաստանի Հանրապետության օրենքի նախագծին և այն սահմանված կարգով ներկայացնել Հայաստանի Հանրապետության Ազգային Ժողով:




ՆԱԽԱԳԻԾ
----------------
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՀԵՌՈՒՍՏԱՏԵՍՈՒԹՅԱՆ ԵՎ ՌԱԴԻՈՅԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հոդված 1. «Հեռուստատեսության և ռադիոյի մասին» Հայաստանի Հանրապետության 2000 թվականի հոկտեմբերի 9-ի ՀՕ-97 օրենքը (այսուհետ՝ օրենք) լրացնել 5.1-րդ հոդվածով` հետևյալ բովանդակությամբ.
«Հոդված 5.1. Հեռուuտահաղորդումների հեռարձակումը uուրդոթարգմանությամբ կամ հայերեն լուuագրերով:
Հանրային հեռուստառադիոընկերությունը և Հայաստանի Հանրապետությունում գործող այն մասնավոր հեռուստաընկերությունները, որոնք հեռարձակում են նաև մանկական և/կամ լրատվական հեռուստահաղորդումներ, պարտավոր են իրենց ծրագրերում ապահովել խուլուհամր հանրության համար հնարավոր տեղեկատվության ստացման մատչելիությունը, օրվա եթերաժամում առնվազն մեկական մանկական և լրատվական հեռուստահաղորդում հեռարձակել սուրդոթարգմանությամբ կամ հայերեն լուսագրով:»։
Հոդված 2. Օրենքի 26-րդ հոդվածի 5-րդ մասի 3-րդ կետի «գ» ենթակետը ճանաչել ուժը կորցրած:

Հոդված 3. Սույն օրենքն ուժի մեջ է մտնում պաշտոնական հրապարակմանը հաջորդող օրվանից 2 ամիս հետո:
ՀԻՄՆԱՎՈՐՈՒՄ
«ՀԵՌՈՒՍՏԱՏԵՍՈՒԹՅԱՆ ԵՎ ՌԱԴԻՈՅԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ

Ընթացիկ իրավիճակը և առկա խնդիրները.

Ներկայումս թեպետև կարևորելով լuողության խանգարում ունեցող հաշմանդամների տեղեկատվության ստացման մատչելիության հարցը «Հեռուստատեսության և ռադիոյի մասին» Հայաստանի Հանրապետության օրենքը միայն hանրային հեռուստառադիոընկերության համար է պարտադիր պահանջ սահմանում ապահովել հեռահաղորդումների հեռարձակում uուրդոթարգմանու​թյամբ կամ հայերեն լուuագրով: Այսպես. «Հեռուստատեսության և ռադիոյի մասին» Հայաստանի Հանրապետության օրենքի 26-րդ հոդվածի 5-րդ մասի համաձայն հանրային հեռուստառադիոընկերությունը պարտավոր է իր ծրագրերում խուլուհամր հանրության համար հնարավոր տեղեկատվության uտացման մատչելիությունը, oրվա եթերաժամում առնվազն մեկական մանկական եւ լրատվական հեռուuտահաղորդում հեռարձակել uուրդոթարգմանու​թյամբ կամ հայերեն լուuագրով: Մինչդեռ Հայաստանի Հանրապետությունում գործում են մի շարք մասնավոր հեռուստառադիոընկերություններ, որոնց համար օրվա եթերաժամում առնվազն մեկական հեռուստահաղորդում uուրդոթարգմանու​թյամբ կամ հայերեն լուuագրով հեռարձակելու պահանջը էապես կբարելավեի լսողության խանգարում ունեցող անձանց` տեղեկատվություն ստանալու հնարավորությունները:
Առաջարկվող լուծումները. 

Նախագծով նախատեսվում է «Հեռուստատեսության և ռադիոյի մասին» Հայաստանի Հանրապետության օրենքը լրացնել նոր 5.1-րդ հոդվածով, որի համաձայն օրվա եթերաժամում առնվազն մեկական մանկական և լրատվական հեռուսահաղորդում uուրդոթարգմանու​թյամբ կամ հայերեն լուuագրով հեռարձակելու պահանջը կսահմանվի Հայաստանի Հանրապետությունում գործող բոլոր հեռուստաընկերությունների համար: 

Ակնկալվող արդյունք. 

Սույն նախագծի ընդունման արդյունքում ակնկալվում է հնարավորինս բարելավել լսողության խանգարում ունեցող անձանց` տեղեկատվություն ստանալու հնարավորությունները:

ՏԵՂԵԿԱՆՔ
«ՀԵՌՈՒՍՏԱՏԵՍՈՒԹՅԱՆ ԵՎ ՌԱԴԻՈՅԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հեռուստատեսության և ռադիոյի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:
ՏԵՂԵԿԱՆՔ
«ՀԵՌՈՒՍՏԱՏԵՍՈՒԹՅԱՆ ԵՎ ՌԱԴԻՈՅԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հեռուստատեսության և ռադիոյի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի ընդունման դեպքում պետական բյուջեի եկամուտների ավելացում կամ նվազեցում չի առաջանում։
Ա Մ Փ Ո Փ Ա Թ Ե Ր Թ
«ՀԵՌՈՒՍՏԱՏԵՍՈՒԹՅԱՆ ԵՎ ՌԱԴԻՈՅԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ նախագծի վերաբերյալ կատարված առաջարկությունների

	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը
	Եզրակացություն
	Կատարված փոփոխություններ

	1
	2
	3
	4

	Հեռուստատեսության և ռադիոյի ազգային հանձնաժողով

051/4804-1/
	1. Նախագծի 1-ին հոդվածում առաջարկում ենք հաշվի առնել այն հանգամանքը, որ ոչ բոլոր հեռուստաընկերություններն ունեն մանկական և լրատվական հաղորդումներ, հետևաբար նախագծով նախատեսված օրական առնվազն մեկ մանկական կամ լրատվական հեռուստահաղորդում լուսագրով կամ սուրդոթարգմանությամբ իրականացնելու պարտավորությունը առաջարկում ենք դնել միայն «Հեռուստատեսության և ռադիոյի մասին» ՀՀ օրենքով սահմանված մանկապատանեկան կամ լրատվական-վերլուծական ողղվածություն ունեցող հեռուստաընկերությունների, ինչպես նաև Հանրային հեռուստաընկերության վրա:

2. Առաջարկում ենք վերանայել նաև նախագծի 3-րդ հոդվածով սահմանված ժամկետը, քանի որ հեռուստաընկերություններին անհրաժեշտ է ժամանակ` նախագծով առաջարկվող փոփոխությունները իրականացնելու համար:


	Ընդունվել է.
Ընդունվել է.
	Նախագծում օրվա եթերաժամում առնվազն մեկական մանկական և/կամ լրատվական հեռուստահաղորդում սուրդոթարգմանությամբ կամ հայերեն լուսագրով հեռարձակելու պարտականություն նախատեսվել է Հանրային հեռուստառադիոընկերության և միայն այն մասնավոր հեռուստաընկերությունների համար, որոնք հեռարձակում են նաև մանկական և/կամ լրատվական հեռուստահաղորդումներ:
Նախագծի 3-րդ հոդվածում «հրապարակման օրվան հաջորդող տասներորդ օրը» բառերը փոխարինվել են «հրապարակմանը հաջորդող օրվանից 2 ամիս հետո» բառերով:

